
A presidencia da Audiencia Provincial da Coruña comunicounos o acordo adoptado na 

sesión do 30.03.207 pola Xunta Sectorial de Maxistrados, seccións civís, que se 
transcribe a seguir: 

 

«Proceder á suspensión dos recursos de apelación interpostos nos procedementos de 
execución hipotecaria nos que o debedor teña a condición de consumidor, sempre 

que a execución resulte afectada polas cuestións prexudiciais formuladas polo Pleno 

da Excma. Sala Primeira do Tribunal Supremo no auto do 8 de febreiro de 217 
(recurso 1752/2014) ao Tribunal de Xustiza da Unión Europea, no ámbito do artigo 

267 TFUE, en interpretación do artigo 6.1 da Directiva 93/13/CEE, do Consello, do 

5 de abril de 1993, sobre as cláusulas abusivas nos contratos subscritos con 
consumidores. 

Antes de acordar a suspensión procede dar traslado ás partes para que poidan alegar 

o que ao seu dereito conveña. Atendendo ao contido dos escritos presentados, 
acordarase sobre a procedencia de acordar a suspensión.» 

 

Achégase unha copia do acordo (PDF 1º). 
 

 
 
 
 

 
Dende o Decanato dos xulgados de Santiago de Compostela comunícannos que están a 

ter problemas que ralentizan e dificultan o inicio e a tramitación dos procedementos 
como consecuencia dalgunhas comunicacións realizadas polos letrados a través de 

Lexnet nas que se deixan campos obrigatorios en branco ou mal cubertos. Estes 

problemas estanse a detectar especialmente nas xurisdicións contencioso-administrativa 
e social, onde non intervén o procurador. 

Vista esta comunicación, queremos reiterar a todos os colexiados que en todos os 

escritos iniciadores ou de trámite, nas xurisdicións contencioso-administrativa e social 
en que non intervén procurador, se deberán cubrir todos os campos obrigatorios. Así 

mesmo, a consignación de todos eses datos tamén é imprescindible na xurisdición civil. 

A Resolución do 15 de decembro de 2015 da Secretaría Xeral da Administración de 
Xustiza establece cales son estes campos obrigatorios.  

 

― Punto 1. Escritos de trámite: 
Defínese o que se entende por escrito de trámite e establécense os datos ou campos 

obrigatorios neste tipo de escrito. 

2. LEXNET XUSTIZA: CAMPOS OBRIGATORIOS 

1. ACORDO DA XUNTA DE MAXISTRADOS DA AUDIENCIA PROVINCIAL DA 
CORUÑA SOBRE UNIFICACIÓN DE CRITERIOS 

 

IMPORTANTE: ACORDOS DE ÓRGANOS XUDICIAIS 

― Punto 2. Escrito iniciador do asunto: 

Defínese o que se entende por escrito iniciador e establécense os datos ou campos 

obrigatorios neste tipo de escrito. 

― Punto 3. Escrito iniciador de execución: 
Defínese o que se entende por escrito iniciador de execución e establécense os datos 

ou campos obrigatorios neste tipo de escrito. 

― Punto 4. Datos obrigatorios na xurisdición contencioso-administrativa 

― Punto 5. Datos obrigatorios na xurisdición social. 
 
No caso de que o envío realizado a través de Lexnet incumpra esta obrigación, ao non 

cubrir correctamente os datos definidos nesta resolución, este pode ser rexeitado. É moi 

importante que se identifiquen ben as partes intervenientes (nome e apelidos, DNI, 
domicilio), así como os datos dos profesionais, a contía do procedemento, o procedemento 

de orixe etc. 

 
Achégase unha copia desta resolución (PDF 2º). 

